
Center cumünal - büro president cumünal - decisiun investiziuns extraordinarias 
l büro dal president cumünal illa stanza da sezzüdas sül prüm plan dal Center cumünal dà andit da divers conflicts e nun es brichafat 
optimal. Il gremi respunsabel ha deliberà ün credit extraordinari pels adattamaints da las localitats.  
 

Cumischiuns e delegaziuns cumünalas - surlavuraziun 2023, v1 
Üsitadamaing s’ha surlavurà il register da las cumischiuns e delegaziuns cumünalas e preschantà a la suprastanza üna proposta pels 
adattamaints. La suprastanza cumünala ha decis sur dal scumpart da dicasteris, sur da las commembranzas in differentas cumischiuns, 
delegaziuns etc. pel 2023.  
 
Scumpart dals dicasteris  
La suprastanza cumünala ha in sia sezzüda dals 9 schner 2023 elet seis vicepresident cumünal e scumparti ils dicasteris sco seguaint: 
Domenic Toutsch, president cumünal cul dicasteri finanzas e persunal; Riet Denoth, vicepresident cumünal cul dicasteri ambiaint e 
cultura; Irma Tognini, commembra cul dicasteri infrastructura e Gestiuns Tecnicas; Simon Rohner, commember cul dicasteri turissem e 
sport; Armando Roner, commember cul dicasteri sandà e sgürezza; Duosch Städler, commember cul dicasteri fabrica e planisaziun; Jürg 
Wirth, commember cul dicasteri scoula ed educaziun. 
 
Termins 2023 per DO, SC e RC 
L’agenda da termins 2023 es gnüda approvada. Dürant il 2023 as fa quint cun quatter radunanzas cumünalas, 21 sezzüdas da la  
suprastanza cumünala e cun 25 sezzüdas da la direcziun operativa. 
 
 
 
 
 
 
 


